
Pomhaj Holi
Budyšin, julij 2001 ^

Casopis ewangelskich Serbow tetnik 51 /

Žadyn njehladaj jenož na to swoje, 
ale tež na to, štož druhemu słuži (fu. 2,4)

Štož tute hrono praji, zda so 
nam samozrozumliwe być. 
Wĕmy tola, zo -  we wobrazu 
prajene -  sedźimy wšitcy w 
samsnym čołmje, a to słabi a 
syłni. Wĕzo słabi w našim 
čołmje telko za zhroma- 
dnosć činić njemožeja kaž 
sylni. T  ehodła so wot sylnych 
wjac wočakuje, a to z połnym 
prawom. To płaći za našu 
towaršnosć a tež za poćah 
mjez Nĕmcami a Serbami.

To wšitko wĕmy, ale hač 
so tež po tym mamy? Tež 
křesćenjo husto tak žiwi njej- 
su. List na Filipiskich nam 
nĕkotre pokiwy za zhroma- 
dne žiwjenje we wosadźe po- 
dawa. K temu słuša: jedneje 
mysle być, samsnu lubosć a 
jednu wutrobu mĕć, druheho

česćić a ničo prozdneje česće 
dla nječinić. Woprawdźitosć 
je bohužel tež mjez nami 
husto hinaša. Haj, druhdy 
zda so skoro tak, kaž zo by to 
pola nas horje było hač pola 
druhich, na přikład potom, 
hdyž su we wosadźe zwady.

Sedźimy wšitcy w jednym 
čołmje. W sćenju swjateho 
Mateja praji Jezus: „Wšitko, 
štož wy chceće, zo bychu 
wam ludźo činili, to tež wy 
jim čińće.“ (Mat. 7,12) Hač 
sebi to njebychmy přeco po- 
tom prajić dyrbjeli, hdyž so 
započnjemy na druheho hćr- 
šić?

Ale Jezus nam hišće jasni- 
šo praji, kak mamy so bliše- 
mu napřećo zadźeržeć. Won 
praji: „Ty dyrbiš swojeho bli-

šeho lubować kaž sam se- 
bje.“ (Mat. 22,39)

„Kaž sam sebje“ , praji Je- 
zus. Potajkim smĕm tež na 
so myslić. Mćžu na to dźiwać, 
zo so mi a mojej swćjbje 
derje dźe. Hdyž ja so wo to 
njestaram, dyrbja so druzy 
wo mnje starać. To pak njeje 
Jezus mĕnił. Možu so wo 
swoje derjemĕće starać, ałe 
njesmĕm zabyć, zo ja sam za 
sebje žiwy być njemćžu. 
Sedźu z druhimi w samsnym 
čołmje. A  za druheho mam 
dosć časa a mocow nałožo- 
wać. Nimamy so jenož wo 
naše derjemĕće starać, ale 
tež wo te našeho blišeho. 
Ałe kak može so to stać?

Naše hrono wo tym ničo 
njepraji. Biblija njeje pora-

Twoji smy; 

nas, Knježe Božo, 

z křidłom swojim přikrywaj; 

bohate a miłe zbožo 

našim procowanjam daj, 

činić wšo po twojej woli, 

wzdać 50 teho, 

štož će boli;

přemĕń staroh’ čłowjeka 

do noweho stworjenja.

V .  E . L o sch er

dźowarka za wšitke připady 
w žiwjenju. Mćžemy smĕrni- 
cy Swjateho pisma na naše 
wosobinske možnosće nało- 
žować. Při tym njeńdźe wo 
dospołnosć. Japoštoł Pawoł 
sam je nazhonił, zo ženje 
perfektny njebudźe. Tehodła 
won tež praji: „Nječinju to 
dobre, kotrež chcu; ałe to złe 
činju, kotrež nochcu.“ (Rom. 
7,19) Zwrĕšćimy přeco zaso 
na swojej njedospołnosći. 
Ale to nam njesmĕ z přičinu 
być, z procowanjom wo do- 
bre skutki přestać.

Ale trjebamy za našu po- 
moc, kiž druhemu poskića- 
my, woprawdźe namołwu 
Swjateho pisma? Tež druhe 
nabožiny a swĕtonahłady zna- 
ja tajke přikaznje. Cehodla 
potom na to pokazamy, zo 
naša lubosć k blišemu z na- 
šeje wĕry přińdźe?

Dokelž je to woprawdźe 
wuraz našeje wĕry. „Tu při- 
kaznju mamy wot njeho, zo 
ton, kiž Boha lubuje, ma tež 
swojeho bratra lubować“ , tak 
čitamy w 1. lisće Jana (4,21). 
Zo naša lubosć k blišemu z 
wĕry do Boha přińdźe, ma 
w našim žiwjenju spćznać 
być.

S . A lbertLĕtni wječor Linolowa rĕzba: Jiři Zejfart

Može Boh mje słyšeć?
Z Bohom rečeć

Hdyž z Bohom rĕčimy, spu- 
šćamy so na to, zo nas słyši. 
Tworimy sej nutřkowny wo- 
braz a předstajimy sej, zo je 
Boh kaž dobry nan abo luba 
mać, kaž dobry přećel abo 
dobra přećelka ...

Tuton wobraz pomha 
nam Bohu dowĕrić. Boh je 
nam džeń wote dnja bliski, a 
hdyž so k Bohu modlimy, 
začuwamy tutu bliskosć.

Ty možeš z Bohom rĕčeć, 
kaž ze swojej maćerju a ze 
swojim nanom rĕčiš. Powĕ- 
daj Bohu wo sebi. Přez čo sy 
so wjeselil(a)? Što sy dźensa 
rjaneho abo zrudneho doži- 
wił(a)? Što sej přeješ? Swoje 
starosće a swoje strachi mo- 
žeš Bohu dowĕrić.

Bohu so dźakować
Poprawom  možeš so za 
wšitko, štož maš rady, nad 
čimž so wjeseliš a štož rjane- 
ho dožiwiš, Bohu dźakować: 
LubyBožoJa so tebi dźakuju 
za mojeju staršeju a za moju 
sotru, kotřiž mje rady maja, 
za moju přećelku, kotraž ze 
mnu hrajka,
za rjane bydlenje a za moju 
stwu,

za słćnčny dźeń, 
za moju kćčku, kotružw m o- 
jimaj rukomaj pleńčo maj- 
kam.

Boha smĕš wo wšo 
prosyć

Na nĕkotrych dnjach stawaja 
so wĕcy, kotrež su zrudne 
abo k mjerzanju. Maš staro- 
sće a njewĕš, komu smĕš so 
dowĕrić. Bohu smĕš wšo po- 
wĕdać a jeho wo dobrotu 
prosyć:
Luby Božo, prošu tebje! 
Wowka je  w chorowni. Daj 
jej mocy, zo so zaso wustro- 
wi.
Maćerka ma mjerzanje na 
dźĕle. Čiń ju zaso wjesoiu. 
Sym špatnu censuru w šuli 
dostał(a). Daj m i zmužitosć, 
zo to maćerce praju.

G a b r ie l a  G r u h l o w a

Złota konfirmacija w Slepom
Njedźelu, 10. junija, 
swjećeše so w Sle- 
pom złota konfirma- 
cija. Wobdźĕli so 62 
žonow a muži, kiž 
buchu před 50 lĕ- 
tami konfirmĕrowa- 
ni. Cyłkownje bĕ Sle- 
pjanska wosada w 
lĕće 1951 mĕła 164 
konfirmandow! Du- 
jerjo a dwĕ holcy w 
drasće Slepjanskich 
konfirmandkow pře- 
wodźachu ćah jubi- 
larow z fary do Bo- 
žeho domu. Z lĕta 
1999 je w Slepom z 
wašnjom, zo so na 
wosebitych Božich 
słužbach holcy w serbskej I Holcy w konfirmaciskej 
drasće wobdźĕleja. drasće na złotej konfirmaciji

J. Schm idtchen  wSlepom Foto: G. Schulze

Farar n. w. Werner Feustel t
W starobje 68 lĕt zemrĕ dnja 16. junija 2001 na swojim 
wumĕnku w Njeswačidle nĕhdyši dołholĕtny Minakałski 
farar Werner Feustel. Wjele lĕt bĕ njeboćički cborowaty był. 
A  tola přińdźe jeho smjerć njenadźicy. Bože spĕće bĕ so z 
mandźelskej hišće na wulĕće Serbskeho busa wobdźĕlił. 
Hotowaše so tež na Serbski cyrkwinski dźeń do Łaza. Tola 
w nocy do toho Boh tćn Knjez jeho k sebi wza. Tak bĕ lońši 
cyrkwinski dźeń w jeho domjacej wosadźe Minakał był 
posledni, na kotrymž bĕ mjez nami.

Štwortk, dnja 21. junija, bu Werner Feustel w Minakale 
pochowany. Won bĕ posledni serbski farar tamnišeje wo- 
sady. Spominanje na njeho wozjewimy w přichodnym 
čisle. T.M.

Sm ječkečanskijubilej
Swjatki woswjeći Smječkečanska wosada 100. jubilej po- 
swjećenja swojeje cyrkwje. Na štyrjoch dnjach wot pjatka 
hač do swjatkowneje pondźele poskići so bohaty swjedźen- 
ski program z přednoškami, dźiwadłowym předstajenjom, 
hudźbu a rejemi. Wjele zajima zbudźištej wušiknje zestajena 
wustajeńca wo najwažnišich podeńdźenjach zašłych sto lĕt 
kaž tež wosebiće k jubilejej wudata knižka k stawiznam wosa- 
dy. Wjeršk jubileja bĕchu njedźelniše swjedźenske kemše, na 
kotrychž wobdźĕlichu so tež Slepjanske kantorki. Swjedźeń 
wotmĕ so w dobrej zhromadnosći ewangelskich a katol- 
skich, nĕmskich a serbskich křesćanow. T.M.

Na Smječkečanski jubilej bĕ Friederike Zobel z Kamjenca 
přišła w Budyskej serbskej drasće. Foto: T. Malinkowa

Benef icny koncert
17. junija wuhotowa chćr „Meja“ před starej cyrkwju w 
Radworju beneficny koncert. Wustupichu tohorunja Ra- 
dworski młodźinski chor a Slepjanske kantorki, kiž bĕchu 
z cyrkwinskeho dnja z Łaza sem přichwatali. Koncert wunjese 
1 260 hr za ponowjenje narowneho kamjenja fararja Ma- 
teja Jokiša w Hbjelsku, jednoho ze štyrjoch duchownych, 
kiž bĕchu před nimale 300 lĕtami wobstarali prĕni přełožk 
cyłeje biblije do serbskeje rĕče. T.M.

Kedźbu!
Nabožny tydźeń za serbske dźĕći a młodostnych přewjedźe 
so wot pondźele, 30. julija, hač do njedźele, 5. awgusta, 
w čĕskim Tisu. Nĕšto mĕstnow je hišće swobodnych. 
Zajimcy njech so ruče přizjewja pola Mĕrćina Wirtha (tel. 
0 35 91 / 60 53 71) abo fararja Jana Malinka (tel. 0 35 91 
/ 60 0711). S e rb sk e  ew an ge lsk e  to w a r s tw o

Jiři Mudra 80 lĕt

Jiff Mudra lĕtsa w aprylu na wopyće w Deš- 
njanskim domizniskim muzeju. Erika Jahno- 
wa jeho po wustajeńcy wodźi.

Foto: W. Mĕškank

Što z w obdźĕln ikow  na 
serbskich cyrkwinskich 
dnjach njeby jeho znał: naše- 
ho čĕskeho přećela, přećela 
Serbow w najlĕpšim zmysle 
tohole słowa, gymnazial- 
neho wučerja na wotpočin- 
ku z Prahi Jiřija Mudru! 
Dnja 28. julija woswjeći wćn 
swoje wosomdźesaćiny.

Jiři Mudra njeje wĕzo je- 
nož swĕrny hosć serbskich 
cyrkwinskich dnjow, ale won 
je mĕł přez lĕtdźesatki nimo- 
mĕry aktiwny podźĕl na serb- 
skim kulturnym žiwjenju: ja- 
ko pilny wopytowar zarjado- 
wanjow, jako rozprawjer wo 
nich, jako nawjedowacy re- 
daktor čĕskeho informaci- 
skeho bulletina »Cesko-lužik- 
ky vĕstnik« ... Dołhož jeho 
znaju, je jubilar jedyn z naj- 
bole angažowanych ćłonow 
Zjednoćenstwa přećelow Łu- 
žicy při Towarstwje Naro- 
dneho muzeja w Praze, wo 
kotrehož njewĕstym přicho- 
dźe je nam hakle njedawno 
w „Rozhledźe“ rozprawjał.

Njeje ani zdaloka možno 
w krotkim přinošku pomje- 
nować wšitke za Serbow wa- 
žnedatyzežiwjenja J. Mudry. 
Tuž jenož nĕkotre k ilustra-

ciji. W lĕće 
1921 w 
Praze na- 
r o d ź e n y  
jubilar je 
so hižo za 
čas wob- 
sadźen ja  
Cĕskosło- 
w akskeje 
přez nĕm- 
skich na- 
cistow ži- 
w je za- 
j i m o w a ł 
za Ser- 
bow, štož 
je jemu 
w un jesło  
p ře p y to -  
wanja by- 
dlenja a 
přesłyšo- 
wanja přez 
g e s ta p o .
Po wojnje 
je studo- 
wałnaKar- 
lowej uniwersiće slawistiku 
a w pozdźišim dalokostudi- 
ju sorabistiku. Won je wjetši 
dźĕl swojeho powołanskeho 
žiwjenja dźĕłał jako gymna-

zialny wučer a je jako tajki 
zahorił mnohich swojich šu- 
lerjowza Serbow;ze šulerjemi 
je wjele lĕt organizował zhro- 
madne kolesowe jĕzby do

Łužicy. Jiři Mudra serbšćinu 
wubĕrnje wobknježi, tak zo 
je ju mćhł tež na Praskej 
uniwersiće wuwučować. 
Hromadźe z njeboh Janom 
Petrom je napisał wobšĕrnu 
wučbnicu serbšćiny z teksta- 
mi a słownikom za wysoko- 
šulsku wučbu. Ličba wĕdo- 
mostnych nastawkow jubila- 
ra k serbskim temam je na- 
hladna. Wćn je so přede- 
wšĕm wĕnował kulturnohi- 
storiskim prašenjam, mj. dr. 
stawiznam studentskeho to- 
warstwa „Serbowka“ w Pra- 
ze a žiwjenju a skutkowanju 
ludowĕdnika a rĕčespytnika 
Michała Role. Pilnje je Jiři 
Mudra recensował sorabisti- 
ske wozjewjenja, kiž su we 
Łužicy a zwonka njeje wo 
Serbach wušli. Dźensa dźĕ- 
ła jubilar -  njedźiwajcy wy- 
sokeje staroby -  na wobšĕr- 
nym serbsko-čĕskim słowniku, 
kajkiž dotal w předwidźanej 
wobšĕrnosći nimamy.

Přejemy Jiřijej Mudrje do- 
bru strowotu za hišće mnoho 
lĕt. Wažimy sej jara jeho ći- 
chu, skromnu powabu a je- 
ho woporniwe skutkowanje 
za Serbow a za čĕsko-serbsku 
wzajomnosć. H e l m u t J enč

W februarskim čisle Pomhaj 
Boh pisaše Miroslav Hlou- 
šek wo skutkowanju Jana 
Emanuela Dobruckeho, Sło- 
waka, kiž bĕ we Łužicy nama- 
kał swoju domiznu a kiž bĕ 
w lĕtach 1883-1919 farar 
we Wojerecach.

Jeho syn Božidar studo- 
waše wot 1913 do 1916 teo- 
logiju w Lipsku. Jeho biogra- 
fija njeje tak runostajna kaž 
ta jeho nana. Won započa 
jako pomocny prĕdar w Ra- 
bensteinje pola Kamjenicy. 
Wot 1917 do 1924 bĕ won 
potom farar we Łužicy, w 
našej małej Budyšinskej wo- 
sadže. Jeho kantor be Arnošt 
Holan. Wobeju wjazaše lu- 
bosć k serbskemu ludej a 
zhromadne skutkowanje we 
wosadźe a serbskim žiwje- 
nju.

Dobrucky bĕ nĕkak z rewo- 
lucionarom. Wćn sympatizo- 
waše z dźĕłaćerskim hiba- 
njom, tohodla drje tež zasu- 
dźichu jeho 1919 k pjenje-

chor. Prĕni kroć mĕjachu du- 
jerjo sobu skutkować na ker- 
mušnych kemšach, napjeći 
čakachu na fararja. Krćtko 
do započatka přińdźe Do- 
brucky z bliskeje korčmy wot 
kartyplacanja. W ćn praji: 
„Holcy, wostajće mje chwilku 
samobo, njewĕm hišće, što 
dyrbju prĕdować." Won je 
prĕdował, a po mĕnjenju wo- 
sady -  nic hubjenje.

Dobrucky je był farar, spi- 
sowaćel a serbski prćcowar. 
Wĕste je, zo mĕješe wjele 
darow, ale tež čłowjeskich 
słabosćow. Tute posudźo- 
wać abo zasudźić nam nje- 
přisteji.

Hišće dalše stacije jeho 
njewobstajneho žiwjenja:
1924 studij w Bratislavje,
1925 farar w Heldburgu, 
1930 zarjadnik knihownje 
we Windischleuba, 1948 
hač do wumĕnka 1953 wot- 
rjadnik Serbskeho kultur- 
neho zarjada w Budyšinje.

K u rt  L a tk a

Božidar Dobrucky 1893-1957
žnej pokuće a 1924 samo k 
połlĕtnemu jastwu, kiž pak 
bu jemu přez amnestiju spu- 
šćene. Tute podawki drje su

Sam sym jeho 1948 ze- 
znał. Prĕdowaše tehdy jako 
hosć na kermušnej Božej 
słužbje. Jeho prĕdowanje 

zdaše so mi być 
pozdnje wuspraw- 
njenje wobstejno- 
sćow, kiž bĕchu 
wjedli k jeho pu- 
šćenju ze zastojn- 
stwa. Wšu winu 
dawaše tehdyši- 
maj knježkomaj. 
Zawĕsće to njebĕ 
cyła wĕrnosć, ale 
hodźeše so to de- 
rje dwĕ lĕće po rol- 
nej reformje, knjež- 
kaj wšak bĕštaj 
wuhnataj.

Moj nan a tež 
druzy powĕdachu

Božidar Dobrucky, wot 1917 do m' w °  sćĕhowa- 
1924 farar w Budyšinku Foto: SI cym podawku:

Dobrucky bĕ wo-
ktomu přinošowali, zo dyrbje- 
še 1924 Budyšink wopušćić.

koło 1923/24 z młodymi 
mužemi załožił pozawnowy

Serbski ewangelski cyrkwinski dźeń we Łazu
Na swoj 55. serbski cyrkwinski dźeń bĕchu ewangelscy 
wĕriwi dnja 16. a 17. junija 2001 prošeni. Stworty raz 
so won we Łazowskej wosadźe wotmĕ. Hesło cyrkwin- 
skeho dnja namakamy pola Mateja: „Znĕ su wulke.“ 
Serbja z Hornjeje a Delnjeje Łužicy, z Berlina a Lipska, 
z katolskich wosadow a wĕzo lubi pćlscy, čĕscy a nĕm- 
scy přećeljo bĕchu přichwatali. W jedro mĕnješe derje z 
nami a tak ničo tradicionelny wjeršk serbskeho ewangel- 
skeho žiwjenja njeprĕkowaše.

Wustajeńca a pomniki
Cyrkwinski dźeń zahaji so 
sobotu popołdnju. Wosadny 
farar Reinhard Meister powi-

Rysowanka Hany Wićazec, 
z kotrejž wabješe so za wusta- 
jeńcu
ta nĕhdźe 40 hosći we Ła- 
zowskej cyrkwi. Won powĕ- 
daše wo stawiznach cyrkwje 
a rozprawješe wo twarskich 
dźĕłach zašłych lĕt (hlej tež 
junijski Pomhaj Boh). A 
woprawdźe, štož njebĕ dlĕši 
čas w tutym Božim domje 
był, tomu hnydom napadny, 
zo so nĕtko wjele přijomnišo 
we ławkach sedźi.

Po nĕkotrych lĕtach je so 
składnostnje cyrkwinskeho 
dnja zaso wustajeńca přiho- 
towała. Pod hesłom „Hdźe 
myslička statok swoj stajiš“ 
bĕ Hana Wićazowa z Budy- 
šina molby a grafiki wot Iris 
Brankačkoweje, Isy Bryccy- 
neje, Maje Nagloweje, Bor- 
bory Wiesnerec, Rapaka, 
Christiana Ratajczaka a swoj- 
ske tworby wupytała. Wone 
bĕchu wobaj dnjej w cyrkwi 
a w Domje Zejlerja a Smolerja 
widźeć. Zapłać Boh za jeje 
procu!

Ze zhromadnym kofejpi- 
ćom dźĕše potom w Boranec 
hosćencu dale. Předsyda 
Serbskeho ewangelskeho to- 
warstwa Mĕrćin Wirth před- 
staji skrotka naležnosć a 
předmjet slĕdowaceho dia- 
soweho přednoška Trudle 
Malinkoweje. Na nastork a 
pominanjeMaćicySerbskeje 
dźĕła knjeni Malinkowa nĕt- 
ko hižo druhe lĕto w Serb- 
skim instituće w Budyšinje 
na zestajenju lisćiny serb- 
skich pomnikow. Projekt so 
spĕchuje wot Załožby za serb-

Ze zajimom so přiwza wustajeńca serbskich wumĕłcow.

ski lud. Z połnym prawom 
mĕnješe Mĕrćin Wirth, zo 
tež tule -  kaž na wjele serb- 
skich polach -  přitrjechi he- 
sło cyrkwinskeho dnja „Znĕ 
su wulke, ale dźĕłaćerjow je 
mało“ . Stož potom wot Tru- 
dle Malinkoweje widźachmy 
a słyšachmy, bĕ přewšo za- 
jimawe. Dźĕše wo pomniki 
wosebje z narańšich končin 
Łužicy. Z tutej končinu je so 
knjeni Malinkowa hižo wob- 
šĕrnje zabĕrała. Pomniki, to 
njejsu jenož kamjenje za 
sławnych ludźi. To su slĕdy 
serbskeje zašłosće a přitom- 
nosće najwšelakorišeho ra- 
zu. Serbske pomniki su spo- 
minanja na Serbstwo. Wose- 
bje wjele nadeńdźeš jich hi- 
šće w a při cyrkwj ach -  napisy 
na sćĕnach (Klukš, Kotecy), 
na paramentach (Bukecy, 
Bart, Hućina), na dupach

Na postrownej hodźinje po njedźelnišej Božej słužbje we Łazowskej cyrkwi

(Poršicy, Nosaćicy), na mło- 
dźinskich chorhojach (Buke- 
cy, Nosaćicy) a zwonach 
(Bart, Bukecy, Poršicy, Bu- 
dyšink). Husto wšak je trjeba 
zbudźićzrozumjenje, zo maja 
so dwurĕčne napisy hladać 
a wuchować. To płaći tež za 
narowne kamjenje serbskich 
wosobinow, njech su serbske 
abo nĕmske. Dalše přikłady 
pokaza nam Trudla Malin- 
kowa na zjawnych a priwat- 
nych objektach kaž na Lu- 
bijskej wĕži, na zachodach 
do šulow, na pomnikach za 
padnjenych 1. swĕtowejewoj- 
ny a na Lutherowych pomni- 
kach. Z přednoškom dć- 
stachmy dohlad do pola, na 
kotrymž čaka hišće wjele 
dźĕła. Zo bychu přitomni tež 
ze skutkom pomhali, składo- 
wachu na koncu za pono- 
wjenje narowneju kamje- 
njow přełožerjow prĕnjeje 
serbskeje biblije fararja 
Mateja Jokiša w Hbjelsku a 
fararja Jana Wawera w Bu- 
kecach. Nazbĕrachu 131 
hriwnow.

Cyłkowna kolekta na wo- 
bĕmaj dnjomaj wunjese 
2 352,60 hr.

Swjedźenske kemše
Njedźela zahaji so ze swje- 
dźenskimi kemšemi z Bo- 
žim wotkazanjom, kotrež swje- 
ćeštaj superintendent Sieg- 
fried Albert a farar Jan Malink. 
Po dobrej tradiciji spĕwachu 
Slepjanske kantorki na Božej 
słužbje a Serbski rozhłos ju 
live přenjese. Skoda, zo dyr- 
bješe nĕkotryžkuli stajny

wopytowar serbskich 
cyrkwinskich dnjow zrudźe- 
ny zwĕsćić, zo ličba kemše- 
rjow (106) tajka njebĕ, kaž 
bychmy sej ju přeli. Hač drje 
to na tym zaleži, zo je wosada 
tež na zakładźe wulkich zmĕ- 
now w 20. lĕtstotku mjeztym 
nimale přenĕmčena?

Prĕdowanje złožowaše so 
na sćenje Mateja. Tam rĕka 
na 9. stawje: „Znĕ su wulke, 
ale dźĕłaćerjow je mało. Pro-

w mjenje delnjoserbskeje sku- 
piny „Serbska namša“ . Mjez 
postrowami słyšachmy Ła- 
zowski tercet ze serbskimi 
spĕwami, mjez druhim wot 
Jana Pawoła Nagela a Han- 
drija Zejlerja, na kotrehož 
po kemšach při jeho pomni- 
ku spominachmy.

Popołdniše přednoški
Łazowske wosobiny stejachu 
w srjedźišću njedźelnišeho

Po kemšach na Łazowskej nawsy Fota: J. Maćij

šće tehodla Knjeza žnjow, 
zo by dźĕłaćerjow na swoje 
žnĕ pćsłał." Sup. Ałbert wu- 
wjedźe, zo Bćh wšitkich čło- 
wjekow lubuje a žaneho nje- 
wotpokaza. Bćh nas do swo- 
jeje słužby woła. Wćn chce, 
zo by wšitkim pomhane było. 
Tež dźensa su ludźo trĕbni, 
kiž Bože słowo připowĕdaja, 
so za zacpĕtych zasadźa a 
skutki lubosće dokonjeja. Za 
čas Božeje słužby wotmĕ An- 
gelika Šołćina dźĕćace kem- 
še, na kotrychž so dźewjeć 
dźĕći wobdźĕli.

Po kemšach přednjese- 
chu hosćo cyrkwinskeho 
dnja swoje postrowy. Bĕchu 
to hišće raz wosadny farar 
Meister, wyši konsistorialny 
rada Kuhne ze Zhorjelca wot 
cyrkwje šłeskeje Hornjeje 
Łužicy, wyši krajny cyrkwin- 
ski rada Bretscbneider z 
Drježdźan wot sakskeje kraj- 
neje cyrkwje, farar Dyczek z 
pćlskich Zar a senior Stradal 
z čĕskeho Tisa. Předsyda Do- 
mowiny Jan Nuk zwurazni 
w swojim postrowje, zo je 
hesło dnja namołwa za kćž- 
deho. Mĕto Pernak porĕča

popołdnja. W hosćencu na 
sportnišću dachmy sej naj- 
prjedy wobjed słodźeć. Při 
kofejpiću so potom spĕwy 
zakantorichu a wšelake 
zajimawostki přednjesechu. 
Tak porĕčachu Jan Małink 
wo Korli Smolerju, Trudla 
Malinkowa wo zwiskach do 
Awstriskeje k wudowje po- 
tomnika Zejlerjoweje dźowki 
Marki a Mĕrćin Wirth wo 
internetowej stronje Serb- 
skeho ewangełskeho towar- 
stwa. Štćž chcyše, mćžeše

sej tež serbske knihi a 
CDeje kupić. Najbćle 
požadane bĕchu serb- 
ske spĕwarske.

Na kćnčnej zhroma- 
dźiznje w cyrkwi spomi- 
naše sup. A lbert na 
bywšeho Minakałskeho 
fararja Wernera Feuste- 
la, kiž bĕ dźeń do toho 
na prawdu Božu wote- 
šoł. Wjele lĕt je wćn po 
swojich mocach serb- 
ske ewangełske žiwjenje 
podpĕrał. Potom powĕ- 
daše Erich Krawc, wje- 
dnik zakładneje šułe w Sle- 
pom, wo WITAJ-projekće na 
swojej šuli. Wosom šulerjow 
je tam w prĕnim łĕtniku serb- 
sce a nĕmsce pisać a čitać 
wuknyło. Z tym su wo wjele 
wjac nawuknyli hač druzy 
šulerjo. Serbsce rĕča w krćt- 
kich sadach. Mjez sobu wšak 
rozmołwjeja so nĕmsce. Wa- 
žna je podpĕra staršich a 
připćznaće serbšćiny w zjaw- 
nosći.

Wo aktiwitach Spĕcho- 
wanskeho towarstwa Zetka- 
nišćo Dom Zejlerja a Smole- 
rja we Łazu rozprawješe knje- 
žna Donatec. Wona dźĕła 
tam jako ABMnica. Towar- 
stwo załoži so 1994 na ini- 
ciatiwu Jana Pawoła Nage- 
ła. Wone je dotal tři zešiwki 
wo Łazowskich wosobinach 
wudało. Dałše so hižo přiho- 
tuja. W domje stej zamĕst- 
njenej bibłioteka a stajna wu- 
stajeńca wo Zejlerju a Smo- 
lerju, wo stawiznach domi- 
zny a wo wotbagrowanych 
wsach. Su tam tež rumnosće 
za zetkanja seniorow a za 
wosebite wustajeńcy.

Farar Malink a farar Mei- 
ster spominaštaj na dalšeju 
wažneju čłowjekow z wosa- 
dy -  na Jurja Malinka a jeho 
spjećowanje přećiwo nacio- 
nalsocialistiskemu włiwej w 
cyrkwi a na barona von 
Schonberg-Bibran z Bĕłeho 
Chołmca, kiž bĕ so w 19. 
lĕtstotku zasadźował za wu- 
dawanje serbskich nabo- 
žnych knihow. Na kćncu 
předstaji Stefan Malink za- 
jimawostku -  taler z podo- 
biznu Zejlerja, kiž je so po 
wšĕm zdaću před snano 70 
lĕtami w małym nakładźe 
zhotowił.

Kćnčne słowo mĕješe 
sup. Albert. Wćn wuzbĕhny, 
zo je so na cyrkwinskim dnju 
z přednoškami do zašłosće, 
ale tež do přichoda hladało. 
Woboje słuša hromadźe při 
zasadźenju za wĕru a za Serb- 
stwo. W ćn dźakowaše so 
wšĕm pomocnikam a pře- 
prosy na 56. serbski cyrkwin- 
ski dźeń. Na zasowidźenje 
8. a 9. junija 2002 w Budy- 
šinje!

M a r k a  M a ć ij o w a

Počesćenje fararja Handrija Zejlerja při jeho pomniku na nawsy

Čehodla swjeća mnozy swje- 
dźeń Božeho spĕća jako 
dźeń muži? Nochcychmy ani 
za tutym prašenjom slĕdźić 
ani z kijom, klinkačkom a z 
piwowym karanom po kraju 
pućować. Nĕ, na swjedźenju 
Božeho spĕća sydny so ni- 
male 40 ludźi w Budyšinje 
do busa, a hižo so jĕzba zapo- 
ča.

Najprjedy dowjeze nas 
bus do Smochćic k nĕhdyše- 
mu hrodej, dźensnišemu 
Domej biskopa Bena. Powa- 
bnje a luboznje kaž krajina 
so stary hrćd prezentuje. Wo- 
koło 1770 natwarjeny wot- 
pali so hrćd w poslednich 
wojnskich dnjach lĕta 1945 
a bu po přewrćće z tćjšto 
angažementom a z najskerje 
hišće wjac pjenjezami znowa 
natwarjeny. Farar n. w. Ull- 
rich wjedźeše nas po ležow- 
nosći, pokaza nam park a 
cyrkej. Cyrkej -  zamĕstnjena 
w nĕhdyšej hrćdźi -  dycha 
w swojim wuhotowanju duch 
„now eho“ . Naddimensio-

Serbski bus
Na dnju Božeho spĕća, 24. meje, bĕ so podało na 40 
ewangelskich a katolskich Serbow na jĕzbu z Budyšina 
do zapadnych končin Hornjeje Łužicy.

my posłucharjo začuwać, 
hdźe jeho wutroba bije.

Strukturna reform a je 
Hockendorfej šmćrnyła far- 
ske mĕstno, tola wosada ma 
dosć mocy, nic jenož pućo-

W  Klćšterskej cyrkwi w Kamjencu, kotraž bĕ lĕtstotki Boži dom Serbow Kamjenskeje 
wosady, swjećachu so kemše. Mjez nami bĕ tež mjeztym njebohi farar n. w. Werner 
Feustel z mandźelskej (prĕdku naprawo).

Z přijomnej pućowanskej 
spĕšnosću wjedźeše nas puć 
dałe do smĕra Kamjenca.

Wulĕtnikarjo při bjesadźe, wotlĕwa: Latkec mandźełskaj 
z Přiwćic, knj. Delanowa a knj. Mĕšerjowa z Radworja, 
sup. Albert z Budyšina a Handrij Sembdner z Drježdźan

Foće: M. Wirth

nalnje wulki Chrystus rum- 
nosć wobknježi. Trćšku 
dźiwnje na mnje skutkuje -  
tola słody wšak su wšelake. 
Ducy po parku wuwabi nam 
pomnik za kurwjercha Bje- 
dricha Awgusta III. posmĕwk. 
Dopomina na miłosćiwy wo- 
pyt „najlĕpšeho wjercha ze 
swojej najlubšej mandźel- 
skej“ w lĕće 1769. Hač drje 
postaja jćnu tež podobny 
pomnik za Serbski bus?

Cyril a Metod nas powitaštaj 
na kromje katolskeje kćnči- 
ny. Kedźbliwi připosłuchach- 
my nadrobnym rozłoženjam 
našeho pućowanskeho wje- 
dnika Handrija Wirtha. Jebo 
domiznowĕdne znajomosće 
jĕzbu njesmĕrnje wobohaća- 
chu, po zdaću wuznawa so 
na wšĕch polach -  wot mje- 
nowĕdy, sydlerskich a serb- 
skich literarnych stawiznow 
hač k potajnstwam geode-

zije. Přez Haslow, Baćoń, 
Chrćsćicy dźĕše dale do 
Smječkec, hdźež su swjatki 
swjedźeń załoženja cyrkwje 
před 100 lĕtami woswjećić 
mćhli. Wot daloko strowješe 
putniska cyrkej z Rćžanta. 
Cyrkej w Njebjelčicach nas 
nimo jĕducych jimaše přez 
swćj mćcny twar w čĕskim 
baroku.

Po wopyće Lessingowe- 
ho muzeja w Kamjencu wje- 
dźechu nas serbske kemše 
do Klćšterskeje cyrkwje, kiž 
zda so być „bromadźenske 
mĕstno“ za pćzdnjogotiske 
rĕzbarjene wołtarje. Bych-li 
dyrbjał mjenować najrjeńši, 
njebych so rozsudźić mćhł. 
Před runje restawrowanym 
wołtarjom Wumćžnika z lĕta 
1513 swjećachmy kemše, 
prjedy hač jĕdźechmy dale 
na Pastwinu horu. Tam drje 
wabjachu hižo krasne rodo- 
dendronowe kćenja, tola 
hłod bĕše sylniši. Po wobje- 
dźe zbywaše hišće poł ho- 
dźinki za dundanje po kras- 
nje pisanej přirodźe. Tola 
dyrbjachmy dale, wšako ča- 
kaše w Hockendorfje hižo z 
lubosću přihotowane kofej- 
piće. Po tym přeswĕdči Han- 
drij Wirth znowa z krćtkim 
přednoškom wo stawiznach 
pćsta a geodezije w našej 
domiznje. Jasnje mćžachmy

wacych pohosćić -  štož njeje 
samozrozumliwe -, ale je w 
zašłych lĕtach swoju cyrkej z 
wjele lubosću a z wulkimi 
woporami restawrować dała. 
Wotwonka skutkuje Hok- 
kendorfska cyrkej skerje je- 
dnora, nutřka pak překwapi 
z nimomĕry bohatym baro- 
kowym wuhotowanjom, kiž 
saha wot bohateho po- 
molowanja łubjow a wjercha 
hač k rjanemu wołtarjej ze 
zwobraznjenjom  Božeho 
wotkazanja. Nutrnosćwtutej 
drohoćince baroka bĕše drje 
kćnčny dypk našeje jĕzby, 
ale zdobom tež jeje wjeršk. 
Cĕlnje, zmysłowje a duchow- 
nje posylnjeni mćžachmy so 
podać na dompuć.

J ens  B u liš

Pomnik Lessinga w Ka- 
mjencu Foto: J. Buliš

Wopyt w cwangclsko-luthcrskcj wosadźc w Kralowcu
Lĕtsa w mĕrcu wopytach z 
małej skupinu Wuchodnu 
Prusku. Po płoninje je tuton 
Ruskej přisłušacy kraj tak 
wulki kaž Sakska. Hač do 
lĕta 1990 bĕ to zakazane pas- 
mo a bašta přećiwo NATO.

1991 je přišoł farar Beyer 
z Radebeula do Kralowca 
(Konigsberg), dźensnišeho 
Kaliningrada. Jeho nadawk 
bĕ zhromadźenje wosady. 
Wot nĕhdyšich nĕmskich 
wobydlerjow tu hižo nichto 
njebĕ. Ci, kiž so wosadźe 
přizamknychu, bĕchu přesy- 
dlency z Kazachstana, Kirgi- 
ziskeje, Mołdawiskeje, z Ura- 
la, ze Sibirskeje a wot Wolgi. 
Za nich bĕ tu, wosebje na 
kraju, dosć mĕstna. Přińdźe- 
chu drje tež z nadźiju, tu 
domiznje swojich předchad- 
nikow trochu bliši być. Za 
mnohich bĕ a je to dźensa 
hišće mjezystacija na puću 
do Nĕmskeje. Maćeršćinu 
wobknježa zwjetša hišće sta- 
ri, lĕdma pak srjedźna

zaso natwarjena. Njebudźe 
pak to hižo Boži dom, ale 
koncertowa hala.

Po sprocniwych jedna- 
njach ze zarjadnistwami pře- 
poda so wosadźe stary kĕr- 
chow sewjernje mĕšćan- 
skeho centruma. Tu mĕješe 
nastać wosadny centrum z 
mnohimi funkcijemi. 1996 
je so započało twarić, a 1999 
bĕ twar dokončeny. Wĕzo 
bĕ wosada k nimale 100 % 
pokazana na podpĕru z 
Nĕmskeje. Gustava Adolfo- 
we zjednoćenstwo, ewangel- 
ska cyrkej a mnozy jed- 
notliwcy zmožnichu tuton 
twar, kiž płaćeše wjac hač 3 
miliony hriwnow.

Sobudźĕłaćer nas wodźe- 
še po wšĕch rumnosćach. 
Wulka žurla ma 460 mĕst- 
now. Wosadźe přisłuša 450 
swćjbow. Nimo nutrnosćow 
wšĕdny dźeń swjeća so nje- 
dźelu kemše w nĕmskej a 
ruskej rĕči. 150 do 200 kem- 
šerjowso zhromadźi. Nĕtčiši

kotraž wšo dźĕło koordinuje, 
swoje sydło.

Koždu wutoru ma farar 
W olfram  poradźowanske 
hodźiny. Ludźo přińdu ze 
swojimi naležnosćemi k nje- 
mu, njech je dla drasty abo 
dla pomocy na zarjadach. 
Štož na kraju bydli, temu 
požča so na prostwu pjenje- 
zy, zo mohł sej kruwu kupić 
(500 hr). Pjenjezy maja so za 
dwĕ, tři lĕta wrććo płaćić, zo 
bychu so mćhli dalšim pož- 
čić. Z jednej kruwu a nĕko-

trymi kokošemi mćže jedna 
swćjba přežiwić. T  ež tute pje- 
njezy su darjene z Nĕmskeje.

Štož so tu we wobłuku 
wosady stawa, su znamjenja 
nadźije w kraju, w kotrymž 
njeje přewidźeć powšitkow- 
ny rozpad. Mało bohatych a 
wjele, wjele chudoby -  to je 
wobraz, kiž so ći tu skići. 
Alkoholizm, tuberkuloza a 
aids su dalše čwĕle, pod ko- 
trymiž ćerpi tudyši chudy, 
ale na pćdźe tak bohaty lud.

K u r t  L a tk a

Nowy testament w friziskej narĕči
Njedawno je so w Pomhaj 
Bćh wo wuńdźenju spĕwar- 
skich w sewjernofriziskej na- 
rĕči pisało. Casopis Nord- 
friesland mćžeše w swojim 
poslednim wudaću wo dalšej 
tajkej nowostce rozprawjeć. 
Zbonichmy, zo su so nĕtko 
tež we wuchodnofriziskej na- 
rĕči Nowy testament a psal- 
my w ćišću wudali.

Wuchodnofriziski dialekt 
je so w Delnjej Sakskej wuži- 
wał. Dźensa so tam jenož 
hišće w gmejnje Saterland, 
w Oldenburgskim wokrjesu 
Cloppenburg, wot małeje 
horstki ludźi trjeba. Přełožk 
je rĕčespytnik dr. Maron C. 
Fort wobstarał. Kniha je wu- 
šła pod titulom „Dat Naie

Tastamant un do Psoolme 
in ju aasterlauwersfraiske 
Uurtoal fon dat Seelter- 
lound, Fraislound, Butjoar- 
lound, Aastfraislound un do 
G ron inger U m elounde" 
(Nowy testament a psalmy 
w osterlawerfriziskej prarĕči 
Saterlanda, Friziskeje, Butja- 
dingenskeje, wuchodneje 
Friziskeje a groninskich 
Ommelandow).

Uniwersita Carla von Os- 
sietzkeho w Oldenburgu je 
wudaće zmćžniła. Citowany 
friziski časopis přełožk wĕ- 
domostnika, kotryž so hižo 
wjele lĕt z friziskimi narĕ- 
čemi zabĕra, jako grandio- 
zny wukon hćdnoći.

M ĕrćin  K a spe r

Ponowjena katedrala njeje so cyrkwi wroćiła. Njewužiwa 
so hižo jako Boži dom, ale jako koncertowa hala.

generacija a młodźina. Je to 
kaž ze Serbami w našim 
kraju.

1991 njemĕjachužanucyr- 
kej. Wot katedrale, kiž bĕ 
nĕhdy cyłemu mĕstu napo- 
hlad spožčiła, stejachu jenož 
hišćewonkownemurje. Lĕta 
dołho swjećachu so kemše 
wžurlomaj kina a chorownje. 
Mĕšćanske zarjadnistwo so 
ze wšej mocu wobaraše pře- 
podać katedralu wosadźe. 
Dźensa je wona dźakowano 
nĕmskim darićelam k 80 %

nĕmski farar Wolfram ze Su- 
lingena pola Oldenburga po- 
wĕdaše nam wo wosadnym 
žiwjenju. Paralelnje ke kem- 
šam wotmĕwaja so hodźiny 
za dźĕči. Nimo teho maja 
bibliski a žćnski kruh, chćr, 
młodu wosadu a paćersku 
wučbu za młodostnych a do- 
rosćenych. Dalše ćežišćo su 
kursy nĕmskeje rĕče. Z Kra- 
lowca zastara so 19 dalšich 
prĕdowanskich mĕstnow. 
W e wosadnym centrumje 
ma tež superintendentura,

Nowy wosadny centrum w Kralowcu Foće: K. Latka

Powčsćc

Drježdźany. 15. meje zapo- 
čachu so wobšĕrne sanĕro- 
wanske dźĕła w Křižnej cyrk- 
wi. Jeje nutřkowne wobno- 
wjenje ma w lĕće 2006 do- 
končene być a budźe nĕhdźe 
10 mio. hr płaćić. Wonkow- 
nje wobnowjena bu cyrkej 
mjez 1970 a 1990.

Klĕtno. Cyrkwinske před- 
stejićerstwo ewangelskeje 
wosady bĕ 12. meje přepro- 
syło wšĕch čestnohamtskich 
sobudźĕłaćerjow na bjesa- 
dne zarjadowanje do Bartec 
brožnje. Farar Heinrich Koch 
wupraji 120 wobdźĕlnikam 
swćj dźak za jich dobrowćl-

předsydka Serbskeho šulske- 
ho towarstwa Ludmila Bu- 
darjowa a farar Jan Malink. 
Wobaj počesćištaj so za swo- 
je zasłužby za čas přewrćta a 
při natwarje nowych struktu- 
row w Serbach. Myto bu 
1997 załožene a dotal 45 
krćć přepodate. Z nim wu- 
znamjenjeja so kćžde lĕto 
wobydlerjo, kiž maja wose- 
bite zasłužby wo demokra- 
tiske wuwiće Sakskeje.

Janšojce. W tudyšej pĕsto- 
warni załoži so 28. meje no- 
wa WITAJ-skupina. Z tym 
ma Delnja Łužica nĕtko štyri 
pĕstowarnje, w kotrychž do- 
hromady 81 dźĕći serbsce 
wuknje: W  Žylowje je jich 51, 
w Hochozy 7, we Wĕtošowje

Zbožopřeća
Předsydstwo přeje zbožo čłonomaj 

Serbskeho ewangełskeho towarstwa k. Vaclavej Ptačekej 
w  Bukovicach k 65. narodninam dnja 9- julija 

a k. Jihjej Mudrje w  Praze k 80. narodninam dnja 28. julija. 
Bon žohnuj jeju dalši puć žiwjenja.

ne dźĕło we wosadźe. Klĕt- 
njanscy dujerjo zarjadowanje 
wobrubichu.

Ramnow. 26. meje počesći 
prezident Sakskeho krajne- 
ho sejma Erich Iltgen w ba- 
rokowym hrodźe w Ramno- 
wje dźewjeć wobydlerjow ze 
Sakskej wustawowej medal- 
ju. Mjez wuznamjenjenymi 
bĕštaj prĕni krćć Serbaj,

Pomhaj Boh, časopis 
ewangelskich Serbow

W u d a w a ć e le j :  Serbski wosadny 
zwjazk, Jerjowa/Heringstrai3e 15, 
02625 Budyšin/Bautzen; Serbske 
ewangelske towarstwo z. t., Ćorno- 
bohska/Czornebohstra fie  12, 
02625 Budyšin/Bautzen 
H ło w n y  h e d a k t o r :  Superinten- 
dent Siegfried Albert, Jerjowa/ 
Heringstraiže 15, 02625 Budyšin/ 
Bautzen (tel./fax: 03591/481280) 
Z a m o ł w i t a  b e d a k t o r k a :  
Trudla Malinkowa, Goethowa/ 
Goethestrafie 40, 02625 Budyśin/ 
Bautzen (tel./fax: 03591/600711) 
Ć išć: Serbska ćišćernja 
Postvertriebsnummer: F 13145 
Z h o t o w je n j e  a  r o z š ĕ b j e n j e :  Lu- 
dowe nakladnistwo Domowina, 
Tuchmacherstr. 27,02625 Bautzen 
P ř in o š k i  a  d a b y : Serbske ewan- 
gelske towarstwo, Konto-Nr. 1000 
083 167, Kreissparkasse Bautzen, 
BLZ 855 500 00
P o m h a j B o h  wuchadźa mĕsačnje. 
Spĕchuje so wot Za ło žb y  za  
serbski lud. Lĕtny abonement 
płaći 16 hriwnow.

Fřeprošujcmy
01.07. -  3. njedźela po swjatej Trojicy
10.00 hodź. kemše z Božim wotkazanjom w

Budyšinje w Michałskej (sup. Albert)
11.45 hodź. nutrnosć w rozhłosu (sup. Albert)
13.30 hodź. kemše w Budestecach (sup. Albert)

12.07. -  štwćrtk
14.00 hodź.

14.07. -  sobota
14.00 hodź.

12 a w Janšojcach 11 dźĕći. 
Po cyłej Łužicy chodźi tu- 
chwilu 320 pĕstowarskich 
dźĕći do WITAJ-skupinow.

Budyšin. Kćnc meje přeby- 
waše biskop Paulo Akyoo z 
Tansanije dwaj dnjej w Hor- 
njej Łužicy. Wćn wopyta Ra- 
kečansku wosadu a ewan- 
gelsku šulu w Husce. Božu 
słužbu swjećeše w Pĕtrskej 
cyrkwi w Budyšinje. Z lĕta 
1996 haji Budyski cyrkwin- 
ski wobwod partnerske zwis- 
ki do Tansanije. Z lĕta 1999 
je so nĕhdźe 100 000 hr 
pomocnych srĕdkow z Budy- 
šina do Tansanije dariło.

Turjej. Swjatkownu pćndźe- 
lu swjećeše w Turjanskej cyrk- 
wi 30 kemšerjow serbsku 
Božu słužbu. Prĕdował je 
farar n. w. Cyril Pjech z Ber- 
lina. Bĕchu to jeho prĕnje 
kemše w delnjoserbskej rĕči.

Horni Wujĕzd. Na nutrnosći 
swjatkownu pćndźełu w Tu- 
chorskim lĕsu prĕdowaše 
ministerski prezident Sak- 
sko-Anhaltskeje Reinhard 
Hoppner. W Tuchorskim lĕ- 
su bĕchu hač do lĕta 1988 
sowjetske atomowe rakety 
składowane.Zlĕta 1995swje-

wosadne popołdnje w Bĕłej Wodźe 
(sup. Albert)

wosadne popołdnje w Bukecach 
(sup. Albert)

15.07. -  5. njedźela po swjatej Trojicy
8.30 hodź. kemše w Budyšinku (knjez Latka)

11.45 hodź. nutrnosć w rozhłosu (farar Malink)

22.07. -  6. njedźela po swjatej Trojicy
10.30 hodź. kemše w Spalach (sup. Albert)

29.07. -  7. njedźela po swjatej Trojicy
11.45 hodź. nutrnosć w rozhłosu (sup. Albert)
14.00 hodź. wosadne popołdnje w Slepom

(sup. Albert)

01.08. -  srjeda
14.00 hodź.

04.08. -  sobota
15.00 hodź.

wosadne popołdnje w Minakale 
(sup. Albert)

wosadne popołdnje w Barće 
(sup. Albert)

05.08. -  8. njedźela po swjatej Trojicy
10.00 hodź. kemše w Budyšinje w Michałskej

(sup. Albert)
13.30 hodź. kemše z Božim wotkazanjom w

Budestecach (sup. Albert)
14.00 hodź. delnjoserbske kemše w Cerkwicy

(prĕdar Frahnow)

ći so tu kćžde lĕto swjatkow- 
nu pćndźelu nutrnosć za 
mĕr a sprawnosć na swĕće.

Radšow. Ze zarjadowanjemi 
wot 13. do 17. junija woswje- 
ći Radšowska wosada 2001ĕt- 
nyjubilej swojeje cyrkwje. Na 
njedźelnišej swjedźenskej 
Božej słužbje prĕdowaše 
Zhorjelski biskop Klaus Wol- 
lenweber. W stawizniskim

přednošku pokaza farar Ul- 
rich Hutter-Wolandt tež na 
serbsku zašłosć wosady. 
1915 bĕchu w Radšowje po- 
slednje serbske kemše byli.

Dary

W meji je so dariło za Pom- 
haj Bćh 250 hr a 50 hr. Boh 
žohnuj daraj a darićelow.


